
OBRA PUBLIKO A INSPEKTA SHELTERNAN

Obra Publiko ta anunsia ku tin 5 shelter na Korsou pa eventualmente por
fungi komo akohida pa hendenan ku no ke 6f no por keda nan kas durante
di e mal tempu ku nos ta spera. Hopi importante ta pa hende mester
realisa ku un shelter no ta un kaminda Iuhoso ni kémodo, pues si mester
sali kas, ta mihd pa buska hospedahe serka famia, bisifia of konosinan. Si
esaki no ta posibel, por fabor buska pa yega un di e siguiente shelternan:

e Skol Maris Stella (ex mgr.Zwijsencollege) na Grebbelinieweg,

Steenrijk

e Skol Eligia Martier (ex Sta. Rosa de Lima) na Oosterbeekstraat,
CherAsile

e St. Martinus college (ex St. Thomas college) na Belvederestraat,
Otrobanda

e Kolegio Annie Koenraad na Kaya Tera Kora, Tera Kora
e Edifisio di Rode Kruis na Weg naar Westpunt, Barber

Tambe Obra Publiko a inspekta e diferente edifisio ku eventualmente por
fungi ku espasio pa akohida, despues di mal tempu, ora eventualmente
mester drecha algu na un kas i e hendenan no tin niun kaminda di bai.
Minister Camelia-Romer huntu ku henter su Ministerio ta trahando riba tur medidanan
urgente preventivo pa un eventual kalamidat.

